КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса олӧмӧ пӧртысь власьт органъяслӧн да 

Коми Республикаса канму учреждениеяслӧн 

канму услугаяс йылысь
“Канму да муниципальнӧй услугаяс сетӧмсӧ котыртӧм йылысь” Федеральнӧй оланпаслӧн 15 да 151 статьяяс серти Коми Республикаса Веськӧдлан котыр шуис:

1. Вынсьӧдны Коми Республикаса олӧмӧ пӧртысь власьт органъясӧн да Коми Республикаса канму учреждениеясӧн сетӧм канму услугаяс лыддьӧг, кутшӧмъясӧс оз сетны комплекснӧй запрос отсӧгӧн, 1 №-а содтӧд серти.

2. Пыртны “Коми Республикаса олӧмӧ пӧртысь власьт органъяслысь канму услугаяс лыддьӧг вынсьӧдӧм йылысь, кутшӧмъясӧс сетӧны “ӧти ӧшиньӧ шыӧдчӧм” принцип серти, сы лыдын Коми Республика мутасын канму да муниципальнӧй услугаяс сетан уна мога шӧринъясын” Коми Республикаса Веськӧдлан котырлӧн 2013 во урасьӧм тӧлысь 28 лунся         54 №-а шуӧмӧ вежсьӧмъяс 2 №-а содтӧд серти.
3. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн

Юрнуӧдысьӧс Медводдза вежысь 


          
     
      Л. Максимова

Сыктывкар 

2018 вося сора тӧлысь 5 лун 

316 №
ВЫНСЬӦДӦМА

Коми Республикаса Веськӧдлан котырлӧн

2018 во сора тӧлысь 5 лунся 316 №-а шуӧмӧн

(1 №-а содтӧд)

Коми Республикаса олӧмӧ пӧртысь власьт органъясӧн да 

Коми Республикаса канму учреждениеясӧн сетӧм канму услугаяс 
ЛЫДДЬӦГ,

 кутшӧмъясӧс оз сетны комплекснӧй запрос отсӧгӧн
Коми Республикаса юстиция министерство
1. Гӧтрасьӧмсӧ канмусянь пасйӧм йылысь ӧтувъя шыӧдчӧм примитӧм.
2. Гозъялӧн, кодъяслӧн абу тыр арлыдтӧм ӧтувъя челядь, кыкнанладорсянь сёрнитчӧм серти юксьӧмсӧ канмусянь пасйӧм йылысь ӧтувъя шыӧдчӧм примитӧм.
Коми Республикаса удж, уджӧн могмӧдан да социальнӧя доръян министерство
1. Тыр арлыдтӧмъяс серти тӧрасьӧм да тӧждысьӧм урчитӧм.

2. Тыр арлыда кывкутны вермытӧм либӧ мыйтакӧ кывкутны вермытӧм граждана серти тӧрасьӧм да тӧждысьӧм урчитӧм.

3. Россия Федерацияса тыр арлыдтӧм гражданаӧс, кодъяс колисны бать-мам дӧзьӧртӧг да кодъяс олӧны бать-мамтӧм да бать-мам дӧзьӧртӧг кольӧм челядьлы организацияясын, шойччӧдӧм да (либӧ) налысь дзоньвидзалун бурмӧдӧм вылӧ Россия Федерацияысь нуӧдлӧм вылӧ разрешение сетӧм.

4. Кагаӧс пи (ныв) пыдди босьтӧм вылӧ, коді лоӧ Россия Федерацияса гражданинӧн да олӧ Россия Федерация суйӧр сайын, сэк, кор кага либӧ сылӧн бать-мамыс (на пиысь ӧтиыс) овлісны Коми Республика мутасын Россия Федерация мутас сайӧ мунтӧдз, водзвыв разрешение сетӧм.
Коми Республикаса Веськӧдлан котырлӧн

2018 во сора тӧлысь 5 лунся 316 №-а шуӧм дорӧ

2 №-а СОДТӦД
“Коми Республикаса олӧмӧ пӧртысь власьт органъяслысь 

канму услугаяс лыддьӧг вынсьӧдӧм йылысь, кутшӧмъясӧс сетӧны 
“ӧти ӧшиньӧ шыӧдчӧм” принцип серти, сы лыдын Коми Республика мутасын канму да муниципальнӧй услугаяс сетан уна мога шӧринъясын” 

Коми Республикаса Веськӧдлан котырлӧн 

2013 во урасьӧм тӧлысь 28 лунся 54 №-а шуӧмӧ пыртӧм 
ВЕЖСЬӦМЪЯС
“Коми Республикаса олӧмӧ пӧртысь власьт органъяслысь канму услугаяс лыддьӧг вынсьӧдӧм йылысь, кутшӧмъясӧс сетӧны “ӧти ӧшиньӧ шыӧдчӧм” принцип серти, сы лыдын Коми Республика мутасын канму да муниципальнӧй услугаяс сетан уна мога шӧринъясын” Коми Республикаса Веськӧдлан котырлӧн 2013 во урасьӧм тӧлысь 28 лунся 54 №-а шуӧмын:

1. Нимсӧ гижны тадзи:
“Коми Республикаса олӧмӧ пӧртысь власьт органъяслысь да Коми Республикаса канму учреждениеяслысь, кодъяс серти Коми Республикаса олӧмӧ пӧртысь власьт органъяс збыльмӧдӧны учредитысьлысь могъяссӧ да уджмогъяссӧ, канму услугаяс лыддьӧг вынсьӧдӧм йылысь, кутшӧмъясӧс сетӧны “ӧти ӧшиньӧ шыӧдчӧм” принцип серти, сы лыдын Коми Республика мутасын канму да муниципальнӧй услугаяс сетан уна мога шӧринъясын”.

2. 1 пунктын “Коми Республикаса олӧмӧ пӧртысь власьт органъяслысь” кывъяс бӧрын содтыны “да Коми Республикаса канму учреждениеяслысь, кодъяс серти Коми Республикаса олӧмӧ пӧртысь власьт органъяс збыльмӧдӧны учредитысьлысь могъяссӧ да уджмогъяссӧ,” кывъяс.

3. Коми Республикаса олӧмӧ пӧртысь власьт органъяслӧн канму услугаяс лыддьӧгын, кутшӧмъясӧс сетӧны “ӧти ӧшиньӧ шыӧдчӧм” принцип серти, сы лыдын Коми Республика мутасын канму да муниципальнӧй услугаяс сетан уна мога шӧринъясын, мый вынсьӧдӧма шуӧмӧн (содтӧд):

1) нимсӧ гижны тадзи:
“Коми Республикаса олӧмӧ пӧртысь власьт органъяслӧн да Коми Республикаса канму учреждениеяслӧн, кодъяс серти Коми Республикаса олӧмӧ пӧртысь власьт органъяс збыльмӧдӧны учредитысьлысь могъяссӧ да уджмогъяссӧ, канму услугаяс лыддьӧг, кутшӧмъясӧс сетӧны “ӧти ӧшиньӧ шыӧдчӧм” принцип серти, сы лыдын Коми Республика мутасын канму да муниципальнӧй услугаяс сетан уна мога шӧринъясын”;

2) “Коми Республикаса удж, уджӧн могмӧдан да социальнӧя доръян министерство” юкӧдын:

а) 1 пункт гижны тадзи:
“1. Челядя гражданалы канму пособиеяс индӧм да мынтӧм (кага вылӧ пособие кындзи).”;

б) 11 пункт гижны тадзи:
“11. Торъя категория гражданалы олан жырйысь да коммунальнӧй услугаясысь мынтысьӧм серти социальнӧя отсалан мераяс, сы лыдын чорыд ломтаслӧн дон серти компенсация, сетӧм.”;
в) 15 пункт гижны тадзи:

“15. Кага вылӧ пособие индӧм да мынтӧм.”;

г) 20 пункт гижны тадзи:

“20. Гӧля олысь семьяяслы либӧ гӧля ӧткӧн олысь гражданалы материальнӧй отсӧгӧн канмусянь социальнӧй отсӧг индӧм да мынтӧм.”;
д) 24 пункт гижны тадзи:
“24. 1941-1945 воясся Айму вӧсна Ыджыд тышын Ыджыд Вермӧм лун пасйӧмкӧд йитӧдын торъя категория гражданалы республиканскӧй сьӧм мынтӧмӧн социальнӧя отсалан мера сетӧм.”;

е) 39 пункт гижны тадзи:

“39. Удж (уджсикас) юкӧн бӧрйӧм, уджӧн могмӧдӧм, уджсикасӧ велӧдчӧм да уджсикасын содтӧд тӧдӧмлун босьтӧм могысь гражданаӧс уджсикасын туйдан удж котыртӧм.”;

ж) 40 – 42 пунктъяс гижны тадзи:

“40. Мынтысяна ӧтйӧза уджъяс нуӧдӧмсӧ котыртӧм.

41. Велӧдчӧмысь прӧст кадӧ 14 арӧссянь 18 арӧсӧдз тыр арлыдтӧм гражданалы, уджтӧмалысь гражданалы, кодъяслы сьӧкыд аддзыны уджсӧ, 18 арӧссянь 20 арӧсӧдз уджтӧмалысь гражданалы, кодъяслӧн эм уджсикасын шӧр тшупӧда тӧдӧмлун да кодъяс корсьӧны уджсӧ медводдзаысь, 20 арӧссянь 25 арӧсӧдз уджтӧмалысь гражданалы, кодъяслӧн эм уджсикасын шӧр тшупӧда тӧдӧмлун, вылыс тшупӧда тӧдӧмлун да кодъяс корсьӧны специальносьт серти уджсӧ медводдзаысь, недыр кежлӧ уджӧн могмӧдӧмсӧ котыртӧм.

42. Уджтӧмалысь гражданалы асьнысӧ уджӧн могмӧдӧмын отсӧг сетӧм, сы лыдын гражданалы, кодъясӧс урчитӧм пӧрадокын шуӧма уджтӧмалысьясӧн, да гражданалы, кодъясӧс урчитӧм пӧрадокын шуӧма уджтӧмалысьясӧн, кодъяс велӧдчисны уджсикасӧ либӧ босьтісны уджсикасын содтӧд тӧдӧмлун уджӧн могмӧдан службаса органъяссянь мӧдӧдӧм серти, юридическӧй кывкутысьӧн, асшӧр уджалысьӧн либӧ крестьяна (фермер) овмӧс нуӧдысьӧн найӧс канмусянь пасйӧм дырйи ӧтчыдысь сьӧмӧн отсӧг сетӧм, а сідзжӧ канмусянь лӧсялана ногӧн пасйӧм могысь документъяс дасьтӧм вылӧ ӧтчыдысь сьӧмӧн отсӧг сетӧм.”;

з) 46 – 48 пунктъяс гижны тадзи:

“46. Вакансияяс да велӧдчан уджалан местаяс серти ярмангаяс котыртӧм.

47. Уджӧн могмӧдан службаса органъяссянь мӧдӧдӧм серти уджавны пырӧм могысь уджтӧмалысь гражданалы мӧдлаӧ овны вуджны да уджтӧмалысь гражданалы да налӧн семьяӧ пырысьяслы мӧдлаӧ овмӧдчыны отсӧг сетӧм.

48. Уджтӧмалысь гражданалы психологическӧй отсӧг сетӧм.”;

и) содтыны татшӧм сюрӧса 49 – 96 пунктъяс:

“49. Гражданалы, кодъяс наысь зависиттӧм лоӧмторъяс вӧсна веськалісны сьӧкыд материальнӧй положениеӧ, ӧтчыдысь материальнӧй отсӧг сетӧм.

50. Бать-мамтӧм да бать-мам дӧзьӧртӧг кольӧм челядьлы, а сідзжӧ бать-мамтӧм да бать-мам дӧзьӧртӧг кольӧм челядь лыдысь йӧзлы велӧдан юкӧнын содтӧд социальнӧй гарантияяс сетӧм.

51. Торъя категория гражданаӧс Коми Республикаса канму оланін фондлӧн олан жыръясын, кутшӧмъясӧс сетӧны социальнӧя медалан сёрнитчӧмъяс серти, нуждайтчысьясӧн учёт вылӧ сувтӧдӧм.
 52. Гражданалы, кодъяс висьмисны либӧ висисны лучевӧй висьӧмӧн да мукӧд висьӧмӧн, кутшӧмъяс йитчӧмаӧсь чернобыльса катастрофа понда радиация улӧ веськалӧмкӧд либӧ Чернобыльса АЭС вылын катастрофа бӧрын колясъяс бырӧдан уджъяскӧд; чернобыльса катастрофа понда вермытӧмъяслы эскӧданпас (эскӧданпас дубликат) сетӧм.
53. Чернобыльса АЭС вылын катастрофа бӧрын колясъяс бырӧдӧмын участвуйтысьлысь эскӧданпас (эскӧданпас дубликат) сетӧм.

54. Чернобыльса АЭС вылын катастрофа понда радиация улӧ веськавлӧм гражданалы ӧтувъя образеца торъя эскӧданпас (эскӧданпас дубликат) сетӧм.
55. Семипалатинскса полигон вылын ядернӧй испытаниеяс понда радиация улӧ веськавлӧм гражданалы ӧтувъя образеца эскӧданпас сетӧм.
56. 1957 воын “Маяк” производственнӧй ӧтув вылын авария да Теча юӧ радиоактивнӧй колясъяс лэдзӧм понда радиация улӧ веськавлӧм гражданалы эскӧданпас сетӧм.
57. Кокньӧдъяс вылӧ инӧд йылысь вермытӧмлысь эскӧданпас (эскӧданпас дубликат) сетӧм.

58. Пӧгибнитӧм (кувсьӧм) войнаса вермытӧмлӧн, Айму вӧсна Ыджыд тышын участвуйтысьлӧн да боевӧй тышъясса ветеранлӧн семьяӧ пырысьлысь эскӧданпас (эскӧданпас дубликат) сетӧм.

59. Социальнӧя отсалан мераяс вылӧ инӧд йылысь эскӧданпас (эскӧданпас дубликат) сетӧм, кутшӧмъясӧс урчитӧма Мӧд мирӧвӧй война кадӧ фашистъясӧн да налӧн союзникъясӧн лӧсьӧдӧм концлагеръясса, геттоса да мырдӧн кутан мукӧд местаса вӧвлӧм тыр арлыдтӧм узникъяслы.

60. Коми Республика мутасын олан жыр стрӧитӧм либӧ ньӧбӧм вылӧ Айму вӧсна Ыджыд тышса ветеранъяслы ӧтчыдысь сьӧм мынтӧмъяс сетӧм.

61. Торъя категория гражданалы социальнӧя медалан условиеясын олан жыръяс сетан ӧчередь йылысь юӧр сетӧм.
62. Коми Республикаса удж, уджӧн могмӧдан да социальнӧя доръян министерстволӧн архивнӧй документъяс серти архивнӧй справкаяс, архивнӧй копияяс, архивнӧй выпискаяс сетӧм.
63. Коми Республика мутасын олысь бать-мамтӧм да бать-мам дӧзьӧртӧг кольӧм челядьлы, бать-мамтӧм да бать-мам дӧзьӧртӧг кольӧм челядь лыдысь йӧзлы (велӧдан организацияясын, кодъяс збыльмӧдӧны велӧдан уджсӧ канмусянь аккредитуйтӧм велӧдан уджтасъяс серти, федеральнӧй сьӧмкуд сьӧм тшӧт весьтӧ велӧдчысьяс кындзи) Россия Федерация мутасын бурдӧдчанінӧдз, та лыдын санаторно-курортнӧй организацияясӧ (эмӧсь кӧ медицина петкӧдласъяс), ветлӧм вылӧ да бӧр туйысь рӧскод бергӧдӧм.
64. Организацияясса уджалысьяслысь удж видзӧм серти велӧдчан планъяс да велӧдан уджтасъяс сӧгласуйтӧм.

65. Социальнӧй контракт подув вылын пособиеӧн канмусянь социальнӧй отсӧг индӧм да мынтӧм.

66. Гарантируйтӧм лыддьӧгын гуасян услугаяслысь донсӧ, гуасян услугаяслысь донсӧ бергӧдӧм, мый индӧма “Гуасьӧм да гуасян делӧ йылысь” Федеральнӧй оланпаслӧн 12 статьяса 3 пунктын.

67. 7 да унджык челядьӧс быдтысь да “Россия Федерацияын пенсияӧн канмусянь могмӧдӧм йылысь” Федеральнӧй оланпаслӧн 18 статьяса 1 пунктлӧн 1 пунктулын индӧм социальнӧй пенсия кык мындаысь этшаджык мындаа пенсия босьтысь мамъяслы быдтӧлысся социальнӧй мынтӧмсӧ индӧм да мынтӧм.

68. “Политическӧй репрессияяс улӧ веськавлӧм йӧзӧс реабилитируйтӧм йылысь” Россия Федерацияса Оланпас серти реабилитируйтӧм йӧзлы сьӧмӧн компенсация индӧм.

69. Гражданалӧн поствакцинальнӧй осложнениеяс лоигӧн налы канмусянь ӧтчыдысь пособиеяс да быдтӧлысся сьӧм компенсацияяс индӧм да мынтӧм.

70. Коми Республика водзын торъя заслугаясысь торъя категория гражданалы быдтӧлысся сьӧм мынтӧмсӧ индӧм да мынтӧм.

71. Олан жыръясысь, коммунальнӧй да мукӧд сикас услугаысь мынтысян рӧскодкӧд йитӧдын пӧгибнитӧм (кувсьӧм) военнослужащӧйяслӧн да федеральнӧй олӧмӧ пӧртысь власьт ӧткымын органса сотрудникъяслӧн семьяясӧ пырысьяслы компенсация мынтӧмъяс индӧм.

72. Коми Республика мутасын меститчӧм Ылi Войвыв районъясысь мунысь гражданалы, на лыдын Ылi Войвыв районъяс социальнöя реструктурируйтан пилотнöй проектын участвуйтысьяслы, транспорт рӧскод серти компенсация индӧм да мынтӧм.
73. Военнослужащӧйяслӧн, Россия Федерацияса пытшкӧс делӧяс органъясса, уголовнӧй мыж вештан системаын учреждениеясса да органъясса, Пӧжарысь видзчысян канму службалӧн пӧжарысь видзчысян федеральнӧй службаса, наркотическӧй средствоясӧн да психотропнӧй веществоясӧн вӧдитчӧм бӧрся видзӧдысь органъясса, Россия Федерацияса таможеннӧй органъясса сотрудникъяслӧн семьяӧ пырысьяслысь, кодъяс воштісны вердысьӧс, ас олан керкаяс дзоньталӧм вылӧ сьӧм индӧм.

74. Торъя категория военнослужащӧйяслӧн да федеральнӧй олӧмӧ пӧртысь власьт ӧткымын органса сотрудникъяслӧн, кодъяс пӧгибнитісны (кувсисны), юӧртӧг вошисны, лоисны вермытӧмъясӧн Чечня Республикаын да сы дорын орчча Войвыв Кавказ мутасъясын, кутшӧмъясӧс пыртӧма вооружённӧй конфликт зонаӧ, абу войтыркостса вооружённӧй конфликтын могъяс збыльмӧдігӧн, а сідзжӧ Войвыв Кавказ дінму мутасын терроризмлы паныд операцияяс дырйи могъяс збыльмӧдігӧн, кодъясӧс пенсияӧн могмӧдӧ Россия Федерацияса пенсия фонд, челядьлысь дзоньвидзалун бурмӧдан гожся шойччӧм нуӧдӧм вылӧ пособие индӧм.
75. Гражданалӧн дзоньвидзалунлы лоӧм лёктор вештӧм могысь, мый йитчӧма чернобыльса катастрофа понда радиация улӧ веськалӧмкӧд либӧ Чернобыльса АЭС вылын катастрофа бӧрын колясъяс бырӧдан уджъяс вӧчӧмкӧд, быдтӧлысся сьӧм компенсация индӧм да мынтӧм.
76. Гражданалы, кодъяс асьныс ньӧбисны аймуын вӧчӧм реабилитация средствояс, збыльвывса рӧскодысь компенсация индӧм да мынтӧм.

77. Кувсьӧм (пӧгибнитӧм) Социалистическӧй Уджвывса Геройӧс, Россия Федерацияса Уджвывса Геройӧс, Уджвывса Слава ордена тыр кавалерӧс, Сӧветскӧй Союзса Геройӧс, Россия Федерацияса Геройӧс, Слава ордена тыр кавалерӧс гуалӧмкӧд йитчӧм рӧскод бергӧдӧм.
78. Сӧветскӧй Союзса Геройлӧн, Россия Федерацияса Геройлӧн либӧ Слава ордена тыр кавалерлӧн кувсьӧм (пӧгибнитӧм) дырйи ӧтчыдысь пособие индӧм да мынтӧм.
79. Вермытӧмъяслы транспорт средство кутысьяслысь гражданскӧй кывкутӧмсӧ быть страхуйтан сёрнитчӧм серти страхӧвӧй премияясысь компенсация мынтӧм.
80. Кӧр видзысьяслы кочуйтысь да джынвыйӧ кочуйтысь оласног нуӧдӧмысь быдтӧлысся компенсация мынтӧмсӧ сетӧм.
81. Уджтӧм гражданалы, кодъяслы индӧма пӧрысьлун серти страхӧвӧй пенсия, кодъяс уджалісны кӧр видзысьясӧн 15 календарнӧй воысь эз этшаджык, а сідзжӧ кодъяслы индӧма кӧр видзан уджкӧд йитчӧм вермытӧмлун серти страхӧвӧй пенсия, быдвося ӧтчыдысь социальнӧй мынтӧмсӧ сетӧм.
82. Сэк, кор олан жырсӧ, мый вылӧ эм эмбуралан инӧд либӧ пайӧ босьтӧмӧн эмбуралан инӧд, колӧ могмӧдны биаруӧн, торъя категория гражданалы, кодъясӧс пасйӧма оланін серти тайӧ олан жырйын, ӧтчыдысь материальнӧй отсӧг сетӧм.

83. Вермытӧмъяслы, а сідзжӧ вермытӧм челядьлы, кодъяслӧн висьӧ вӧркыс, кодъяслы медицина петкӧдласъяс серти колӧ нуӧдны программнӧй гемодиализ да перитонеальнӧй диализ процедураяс, Коми Республикаын заместительнӧй почечнӧй терапия нуӧданінӧдз кар бердын да кар костын автомашина транспортӧн, пассажиръясӧс новлӧдлан ювыв да кӧрт туй транспортӧн ветлӧмысь да бӧр туйысь рӧскод бергӧдӧм.
84. “Почёта гражданин” Коми Республикаса медвылыс почёт ним сетӧм йӧзлы республиканскӧй ӧтчыдысь сьӧм мынтӧмсӧ индӧм да мынтӧм.

85. Онкологияӧн висьысь йӧзлы, кодъяс олӧны Коми Республикаса сьӧкыда воӧдчан местаясын, Коми Республикаса медицина организацияясӧ, кӧні сетӧны торъя онкологическӧй отсӧг, онкология висьӧмъяс видлаланінӧдз да бурдӧданінӧдз ветлӧм вылӧ да бӧр туйысь рӧскод бергӧдӧм.

86. “Бать-мам слава” ордена йӧзлы республиканскӧй ӧтчыдысь сьӧм мынтӧмсӧ индӧм да мынтӧм.

87. Военнослужащӧйяслы да гражданалы, кодъясӧс босьтӧма военнӧй сборъяс вылӧ, кодъясӧс могмӧдӧ пенсияӧн Россия Федерацияса пенсия фонд, да налӧн семьяясӧ пырысьяслы “Военнослужащӧйяслы сьӧм довольствие йылысь да налы торъя мынтӧмъяс сетӧм йылысь” Федеральнӧй оланпаслӧн 3 статьяса 9, 10 да 13 юкӧнъясӧн урчитӧм быдтӧлысся сьӧм компенсация индӧм.
88. Пӧжаръяс кусӧдны, аварияысь мездан уджъяс нуӧдны, пӧжаръяс дырйи йӧзӧс да эмбур мездыны корӧм асвӧляа пӧжарнӧйяслы, асвӧляа пӧжарнӧй охранаса уджалысьяслӧн да асвӧляа пӧжарнӧйяслӧн семьяясӧ пырысьяслы ӧтчыдысь сьӧм мынтӧмсӧ сетӧм.
89. Уджавны вермысь уджтӧм ӧтка бать-мамлы (тӧралысьяслы), кодъяс видзӧны вермытӧм челядьӧс, кодъяслы эз тыр 18 арӧс, быдтӧлысся компенсация мынтӧмсӧ индӧм да мынтӧм.
90. Коми Республикаса сьӧкыда воӧдчан местаясын олысь нӧбасьысь аньяслы Коми Республикаса олӧмӧ пӧртысь власьт органъяслӧн ведомствоувса медицина организацияясӧ, кӧні сетӧны медицина отсӧг нӧбасигӧн да кага чужтігӧн, консультация сетанінӧдз, кага чужтанінӧдз ветлӧмысь да бӧр туйысь рӧскод бергӧдӧм.

91. Гражданскӧй, служебнӧй, боевӧй кийыв лыйсян ӧружие, боеприпасъяс, грымӧб вӧчан веществояс да грымӧб вӧчан устройствояс асвӧляӧн сдайтӧмысь ӧтчыдысь сьӧм компенсация сетӧм.

92. Олан жыръяс, мыйяс меститчӧны Коми Республика мутасын, мыйяс вылӧ бать-мамтöм да бать-мам дöзьöртöг кольöм челядьлӧн, а сідзжӧ бать-мам да бать-мам дöзьöртöг кольöм челядь лыдысь йöзлӧн эм ӧткӧн эмбуралан инӧд либӧ ӧтувъя эмбуралан инӧд, либӧ пайӧ босьтӧмӧн ӧтувъя эмбуралан инӧд, капитальнöя либӧ вочасӧн дзоньталӧм вылӧ рӧскод бергӧдӧм.

93. Канмусянь социальнӧй отсӧг – эмбур страхуйтан сёрнитчӧм серти страхӧвӧй премиялысь ыдждасӧ компенсируйтӧмӧн социальнӧй мынтӧм – индӧм да мынтӧм.

94. Олӧма гражданалы ӧтйӧза транспортын ветлӧмысь мынтысьӧм вылӧ пособиеӧн канмусянь социальнӧй отсӧг индӧм да мынтӧм.
95. Йӧзлы, кодъяс чужлісны да олісны СССР мутасын 1928 вося лӧддза-номъя тӧлысь 22 лунсянь 1945 вося кӧч тӧлысь 3 лунӧдз, 1941 – 1945 воясся Айму вӧсна Ыджыд тышын Вермӧм лун пасйӧмкӧд йитӧдын республиканскӧй сьӧм мынтӧмсӧ индӧм да мынтӧм.
96. Медводдза кага чужӧмкӧд (кагаӧс пи (ныв) пыдди босьтӧмкӧд) йитӧдын быдтӧлысся мынтӧмсӧ индӧм да мынтӧм.”;

3) “Коми Республикаса вӧр-ва озырлун да гӧгӧртас видзан министерство” юкӧдын:

а) 6 пункт гижны тадзи:

“6. Гражданасянь, юридическӧй кывкутысьяссянь, кодъяс вӧдитчӧны вӧръясӧн, вӧр декларацияяс да вӧръясӧн вӧдитчӧм йылысь отчётъяс примитӧм.”;
б) 7 пункт киритны.

